
Dünya bəhailərinə
Sevgili dostlar,
Doqquzillik Planın növbəti fazasına həsr olunmuş konfransları üçün burada, Müqəddəs Torpaqda toplaşmış Qitə Müşavirləri arasında aparılan beş günlük ciddi və hərarətli məşvərət bu gün yekunlaşmışdır və biz bu mesajı sizə bu xeyirli toplantının sonunda göndəririk. Biz sizin çoxlu səylərinizin hekayələrini, bütün növ ortamlarda edilməkdə olan irəliləyişləri və bunların icmanın hər səviyyəsində çiçəklənən öyrənmə prosesinə necə töhfə verdiyini Müşavirlərdən eşitdik. Biz icmanın özünün, müxtəlif əməkdaşlıq mexanizmləri vasitəsilə, Planın işində daha çox görünən protaqonist kimi necə meydana çıxması haqqında edilən təsvirlərdən zövq almışıq. Və biz icmanın cəmiyyətlə münasibətinin dərinləşdiyi və sürətlə təkamül etdiyi yerlərdə bəhai fəaliyyətlərində çox yüksək səviyyədə iştirak edən əhalilərin daxilində nə baş verdiyinə heyran olmuşuq.
Beynəlxalq Təbliğ Mərkəzi tərəfindən bütün səylərində bacarıqla istiqamətləndirilən Müşavirlərin özünün bu tərəqqiyə etdikləri mühüm töhfə şübhəsizdir. Xidmət etdikləri icmalara açıq-aşkar sevgilərinin sirayət etdiyi həm müşahidələrinin itiliyi və həssaslığı, həm də düşünmə və təhlillərinin aydınlığı bizi heyrətə saldı. Onların məşvərətləri üçün əsas açılış günündə kofranslarına ünvanladığımız və dərhal bütün Milli Ruhani Məhfillərə sizinlə təxirə salınmadan bölüşülmək üçün göndərdiyimiz mesaj idi. Çox çəkmədi ki, mesajın şövqlü dostlar qrupu tərəfindən, hətta başqa məqsədlər üçün toplaşanlar tərəfindən oxunub-öyrənildiyi barədə əsl hesabatlar seli axmağa başladı. Bəhai dünyasının son dörd ildə nə öyrəndiyini tezliklə qavramaq və növbəti beş ildə Planı daha da irəlilətmək üçün nə edilməli olduğunu yəqin etmək arzusunun geniş yayılmış dəlilləri bizə dərindən təsir etdi. Bu, həmçinin, gələn aylarda keçiriləcək silsilə təsisat görüşlərinin fokusu olacaq və bu görüşlər zamanı, heç şübhəsiz, Müşavirlər onların buradakı müşavirələrindən doğan bəsirətləri bölüşəcəklər.
Rizvanda Doqquzillik Planın birinci fazası yekunlaşacaq və ikinci faza başlayacaq. Bu irəliləyiş anı çox sayda qəlblərlə ünsiyyətə girmək üçün ideal bir vaxtdır, o qəlblər ki, dörd il əvvəl bu Plan onlarla birgə başladılmış və o vaxtdan bəri onların sayı artaraq dua görüşlərinə, təlim-tərbiyə fəaliyyətlərinə və digər bəhai təşəbbüslərinə cəzb olunan saysız-hesabsız yeni dostları daxil edib. Biz hamını nələrin öyrənildiyi və nələrə nail olunduğu üzərində bir yerdə düşünməyə dəvət edirik, istər bu məqsədə həsr edilmiş mühitlərdə, istər müntəzəm icma yığıncaqlarında, istərsə də bir-birinizin evlərində olsun. Və bu qlobal təşəbbüsün əhəmiyyəti üzərində düşünüb-daşınarkən, biz əminik ki, siz də özünüzün və ev təsərrüfatınızın və icmanızın hərəkətlərinin Planın məqsədinə necə kömək edə biləcəyini diqqətə almağa sövq olunacaqsınız.
“Nazil etmək Haqqın işidir,” – Həzrət Bəhaullah buyurur, – “nazil olanı yaymaq isə xalqın işidir”. Sədaqətli, ruhlanmış, müxtəlif səylər qoyulmaqdadır ki, Haqqın nazil etdiyi hər bir həssas ürəyə çatdırılsın – bəlaların caynağına düşmüş bəşəriyyətə ümid verilsin, ümumdünya ruhani yenilənmə işində şüurlu aktor olmaq üçün imkan verilsin – heyranlıq və heyrət, fərəh və minnətdarlıq üçün qalıcı bir səbəb. Məhz bu anda köksümüzü dolduran duyğular belədir və bu gün bu halətdə biz Həzrət Bəhaullaha Onun Müqəddəs Məqamında yalvaracağıq ki, Onun ölçüyəgəlməz fəzlindən sizə xeyir-dualar versin. 

